
				এই পাতাটির মুদ্রণ সংশোধন করা প্রয়োজন। 
কৈসার-অন্তঃপুর রহস্য ولا 6 <
আস্থা স্থাপন করিয়া ভ্ৰমে পড়িয়াছেন। এমন কি, আমার স্বামীও হের ভন হিউয়েলসেনকে কন্যা সম্প্রদান করিবেন, এরূপ কল্পনা করেন। नांझे ।”
কৈসার অধীর ভাবে বলিলেন, “বটে ! তা সেনাপতি সম্রাটের প্ৰত্যেক আদেশ পালন করিতে বাধ্য। আর মেয়ের মা—তুমি, আমি যখন তোমাকে বলিতেছি হিউয়েলসেন তোমার কন্যার যোগ্য বর, তখন এ প্ৰস্তাবে তোমার আপত্তি না থাকাই উচিত।”
সেনাপতির পত্নী আর কোনও কথা বলিতে পারিলেন না; সম্রাটের আদেশ লঙ্ঘন করেন,-জৰ্ম্মান সাম্রাজ্যে এমন লোক কে আছেন ? দুই একদিনের মধ্যেই মহা-সমারোহে বিবাহ সুসম্পন্ন হইল। কৈসার ও কৈসারি-মহিষী বিবাহ-সভার শোভাবৰ্দ্ধন করিয়াছিলেন ।-বিবাহের ভোজেও তঁাহারা উপস্থিত ছিলেন।
বস্তুতঃ, জৰ্ম্মানীতে সরকারী ও ‘আধা-সরকারী লোকদিগকে সম্রাট যে আদেশ করেন-তাঁহাদের পক্ষে তাহাঁই আইন।--কেবল সরকারী কাৰ্য্য নহে, পারিবারিক ব্যাপারেও এইরূপ। সম্রাটের আদেশের বিরুদ্ধে আপীল নাই ; তঁহার আদেশের প্রতিবাদ করিয়াও কোন ফল নাই। সে কালের মুসলমান বাদসাহগণের আদেশের ন্যায় র্তাহার আদেশ অমোঘ, অখণ্ডনীয়। কৈসার জানিতেন, সেনাপতি ভনী লুকাডোর পত্নী অত্যন্ত গৰ্ব্বিত, বৈভবের ও উচ্চপদের অহঙ্কারে স্ফীতা;- তাহার দর্পচূৰ্ণ করিয়া কৈসার স্বীয় অপ্রতিহত পরাক্রমের পরিচয় প্রদান করিলেন ; কিন্তু অন্য কোনও সভ্য দেশের রাজা কোনও প্ৰজার পারিবারিক ব্যাপারে এ ভাবে হস্তক্ষেপণ করিতেন কি না সন্দেহ। "
কৈসারের এই অনধিকার-চর্চার ফল কল্যাণপ্ৰদ হয় নাই । সেনাপতি-পত্নী জামাতার ধৃষ্টতা প্ৰসন্ন মনে মার্জনা করিতে পারিলেন না ;

